
Податок и информација 
Податокот и информацијата се двете основни информациони величини. Подато-
кот може да се јави во различна форма (текст, број, звук и слика). Телефонскиот 
именик, ценовникот, звукот на училишното ѕвонче, како и светлата на сема-
форите се неколку примери за податоци. Информацијата е податок што на 
примателот му овозможува да донесе некоја одлука. За разлика од податокот, 
информацијата има некое значење за примателот, односно таа корисно го зголе-
мува неговото значење. Податокот дека времето утре ќе врне претставува важна 
информација за земјоделецот, бидејќи голем дел од неговите активности зависат 
од временската прогноза, додека за некој кој што не излегува од дома претста-
вува само (не)интересен податок. Зборот информација потекнува од латинскиот 
збор informatio, што на македонски јазик соодветствува на зборот известување. 
Зборот информатика за прв пат се појавува во Франција во 1960 година, а 
подоцна го преземаат останатите земји во светот. Самиот збор е изведен од 
зборовите информација и автоматика и претставува наука за информациите и 
нивно добивање од податоците.  
 
Обработка на податоци 

Некои податоци не се директно достапни. Често пати потребно е сурови-
те податоци да се обработат за да се добијат потребните информации (корисни 
податоци). Обработката на податоците претставува процес што се состои од 
низа на дејства што се извршуваат врз податоците за да се добијат информаци-
ите. Така на пример, за да се добие информацијата за успехот на некој ученик, 
потребно е да се пресмете средниот успех, што се состои од следниве дејства: 
наоѓање на збирот од оценките по сите предмети и делење на добиениот збир со 
бројот на предметите. 
Обработката на податоци може да се одвива на различни начини: 

• Рачната обработка е најстариот облик на обработка на податоци, што 
се применува и денес. Се појавува и се развива со развојот на трговијата и на 
државите. Познато е како старите Египќани, Фениќани, Кинези и припадниците 
на други култури ги запишувале текстовите и броевите. Трговските писма и 
другите документи ги изработувале калиграфи пишувајќи со гускино перо се до 
19-тиот век. Рачната обработка на податоци има многу недостатоци: бавност, 
висока цена, грешки и сл. Затоа се настојува таа да се замени со други начини на 
обработка. 

• Механичката обработка на податоци се темели на механички сред-
ства и помагала со кои човекот непосредно ги обработува деловните процеси. 
Се применива од крајот на 19-тиот век па до денес. Такви помагала се машината 
за пишување, како и разни едноставни механичките сметачки машини. Голема 
важност имаат пронајдоците за пренос на податоци на далечина преку жица и 
електромагнетни бранови (телеграфот и телефонот).   

• Механографската обработка на податоци се темели на електро-
механички уреди кои процесот на обработка го механизираат и автоматизираат. 
Ваквите уреди наоѓаат голема примена во средината на минатиот век. При 
обработка на текстови се користат електромеханички машини за пишување, 
уреди за копирање, за диктирање, телепринтери и др. Уредите за електромеха-
ничка обработка овозможуваат програмабилна работа. Податоците се внесувале 
со помош на дупчени картички што во тој период биле идеален медиум за 
меморирање на податоците и информациите. 

• Електронската обработка на податоци се темели на примена на елек-
тронски компјутери. Тие овозможуваат автоматската обработка на податоците, 
односно нивно обликување, меморирање, пренесување и користење. Во услови 
во кои живееме на брз развој на науката и техниката, потребата од брза и 
квалитетна обработка на податоци е неопходна. Тука треба да се бара причината 
за појавата на компјутерите.  

 
Што е компјутер? 
Компјутерот е машина која прима податоци, ги обработува истите со помош на 
некоја програма и ги дава потребните информации.  

За разлика од другите машини и апарати, кои имаат единствена намена, компју-
терот се одликува со универзалност, односно може да се користи за различни 
намени: за подготовка и печатење на книги, за слушање музика, за гледање и 
продуцирање на филмови, за играње на разни игри, за пресметување на лични 
доходи, за регулирање на сообраќајот, за медицинска дијагностика, за контрола 
на вселенски летови, за управување со авиони итн. Денес, тој е најкорисно 
помошно средство во работата на човекот.  
 Логички следува прашањето, што е тоа што го прави компјутерот 
применлив насекаде? Одговорот се состои во неговите главни карактеристики: 

� Брзина - Се вели дека за компјутерот една секунда е цела вечност и 
навистина е така затоа што тој работи со голема брзина, односно времето за 
извршување на аритметичките и други операции се изразува во милисекунди, 
микросекунди и наносекунди 1. Така, за една секунда тој може да собере 
неколку милиони броеви, што е многу, многу побрзо од човечкиот мозок 

� Способност за паметење - Компјутерот има своја меморија во која 
може да запамти некоја постапка за извршување на одредена работа и да ја 
повтори секогаш кога ќе добие наредба за тоа. Покрај програмите, компјутерот 
може да запамети и огромен број на податоци. 

� Способност за автоматско работење - Компјутерот може да 
работи без присуство и учество на човекот, притоа извршувајќи автоматски 
некоја програма.  

� Точноста - Компјутерот никогаш не греши. Ако некогаш се случи 
некоја грешка, бидете сигурни дека виновник е човекот. Тој погрешил или во 
програмата или во податоците.  
  
Историјат на компјутерите 

Прв електронски компјутер бил компјутерот од 1946 година, 
конструиран на Универзитетот во Пенсилванија, познат под името ENIAC 
(Electronic Numerical Integrator And Calculator) - Електронски нумерички интег-
ратор и калкулатор. Во него биле вградени 18 000 електронски ламби, зафаќал 
површина околу 150 2m , и тежел 30 тони. Со него започнува првата генерација 
компјутери која траела до 1959 година. Голем недостаток на компјутерите од 

                                                
1 милисекунда е илјадити дел, микросекунда е милионити дел, а наносекунда е милијардити дел 
од секундата. 

податоци програма информации 

оваа генерација било загревањето на електронските ламби. Тоа барало допол-
нителни уреди за ладење. Брзината на тие компјутери била мала, имале и мала 
меморија, а за паметење на податоците се користела перфорирана хартиена 
картичка. 
 Периодот од 1959 до 1964 година е познат како втора генерација 
компјутери. Компјутерите од оваа генерација користат нова технологија 
базирана на транзистори. Тоа е електронски елемент што може да ја извршува 
истата функција како електронската ламба, само што е многу помал, троши 
помалку енергија и помалку се загрева, со што и самите компјутери биле побрзи 
и за паметење на податоци користеле магнетна лента. 
 Третата генерација ја карактеризираат компоненти базирани на 
интегрирани кола, која траела од 1964 до 1969 година. Интегралното коло 
содржи еквивалент од неколку стотини транзистори на минијатурно парче 
материјал. Тоа придонело димензиите на компјутерите значително да се 
намалат. Нивната брзина се зголемила, цената опадната и примената се 
проширила во многу области од човековата дејност. 
 Четвртата генерација на компјутери се карактеризира со појавата  на 
електронски чипови (чипот претставува тенок слој на силициум на кој може 
комплетно да се отпечати интегрално коло). Типичен претставник на оваа 
генерација е персоналниот компјутер (Personal Computer или PC). Поради 
малите димензии, големите можности, масовното производство и релативно 
ниските цени, можноста да се комуницира со било кој во светот преку посебни 
компјутерски мрежи во последните дваесетина години PC го превзема приматот 
на пазарот и станува стандард. Со тоа започнува ерата на персоналните 
компјутери. 
  
Видови компјутери 
 Денешните компјутери се разликуваат по својата големина и моќност. 
Се среќаваат од гигантски супер компјутери кои ги користи НАСА, преку 
персонални компјутери, па се до рачни компјутери големи колку  и човековата 
дланка. 

Суперкомпјутери – Supercomputers. Тоа се нај-
моќните компјутери создадени од човекот. Се карак-
теризираат со големи димензии и огромна проце-
сирачка моќ. Чинат десетици, а понекогаш и стотици 
милиони долари, а се користат за дешифрирање, за 
проучување на климата, земјотресите, симулира нукле-
арни експлозии, ја испитува човековата ДНК, и сл. 
  
 Меинфрејм (големи) компјутери - Mainframe 
computers. Ова се најмоќните компјутери за комерци-
јална употреба, а служат за централизирана обработка 
на податоци. Вакви компјутери користат банките, авио 
компаниите, осигурителните компании, универзитети-
те, големи трговски компании и сл. Вообичаено, корис-
ниците им пристапуваат на информациите преку тер-
минал кој е приклучен на меинфрејмот. Било каква 
обработка на податоци се извршува на меинфрејмот, а 
се прикажува на екранот на терминалот. 

 Миникомпјутери – Minicomputers. Најчесто се користат како сервери во 
компјутерски мрежи, во кои поголем број персонални компјутери се поврзани 
меѓусебно со цел да ги делат информациите и ресурсите меѓусебе. Имаат 
помала моќ (а со тоа и цена) од меинфрејм компјутерите, но и тие обезбедуваат 
можност за централна обработка и чување податоци 

Работните станици - Workstationѕ се најмоќните микрокомпјутери, а 
се користат за изработка на анимации, флајт симулатори, издавателство, научни 
истражувања и сл. 

Персоналнaлен компјутер - Personal Computer (PC- се изговара пи-си). 
Иако Apple беше еден од првите и мошне популарни компјутери, IBM 2 беше тој 
кој е виновен за создавање на еден нов, огромен пазар на персонални 
компјутери. На почетокот персоналните компју-
тери беа со мала моќ и на нив повеќе се гледаше 
како на играчки отколку на сериозен уред за 
деловна работа. Денес овие компјутери се 
екстремно популарни, а тоа се должи на повеќе 
нешта: драстичниот пад на цената, зголемување 
на моќноста, развојот на Интернетот, електрон-
ската пошта, додека за најмладите е интересен за-
ради игрите. 

Лаптоп (Laptop) компјутери, се практично намалена, преносна верзија 
на персоналните компјутери. Модерните лаптоп 
компјутери имаат речиси иста процесорска моќ, 
капацитет за складирање на податоци и други 
можности како и персоналните компјутери. Сепак, 
лаптоп компјутерите вообичаено се поскапи од нив. 
Наменети се за оние корисници чија работа е 
незамислива без компјутер, а притоа често се во 
движење. 

Рачни (Palmtop) компјутери - Нивната 
големина е колку човековата дланка. Имаат значи-
телно послаба процесорска моќ, но токму нивната 
големина е нивна најголема предност. Најчесто 
употребуван програм е PDA (Personal Digital 
Organizer), кој содржи телефонски именик, листа на 
обврски, календар и сл. Постојат модели кои во себе 
содржат и мобилен телефон, уред за сателитско 
позиционирање (GPS), видео камера и сл. Нивната 
цена е иста или повисока од онаа на персоналните 
компјутери. 
 
 
 
 

                                                
2 Кога се зборува за персонални компјутери се мисли на IBM или IBM компатибилни 
компјутери. Првиот IBM персонален компјутер се појавил 1981 година. Откако бил 
документиран, покрај IBM  и други компании почнале да произведуваат PC и компоненти за PC. 
Тие можеле слободно да ги користат стандардите за PC дефинирани од IBM, бидејќи не биле 
заштитени и патентирани од страна на IBM . 

Бинарен броен систем и негова примена 
 За да може компјутерот да ги обработи податоците тие мораат да се 
предаваат во соодветен, за компјутерот прифатлив облик. Тој облик е со 
користење на цифрите 0 и 1 (цифри од бинарниот броен систем). Секоја од 
цифрите 0 или 1 се вика бит (binary digit) односно бинарна цифра. Бит (ознака 
b) претставува единица мерка за количество на информации. 
 Причина зошто токму бинарниот броен систем е земен како основа за 
претставување на податоците во компјутерот е: Компјутерот може да распоз-
нава само две состојби: состојба кога во одредена точка има висок 
електричен напон и состојба кога има низок напон. Тие состојби се 
репрезентираат со 1 (единица) и 0 (нула). 
 

Податоци разбирливи за човекот            Податоци разбирливи за компјутерот 
                        

 
 
                 АБаб      15623 

   11101000101011010010011 
    1110011000110000110001       
101011010001010101001001 
110010011100011001100001 

 
 По завршувањето на обработката, обработените податоци компјутерот ќе 
ги претстави во прифатлив облик за човекот. 

Составни делови на еден персонален компјутер компјутер 
 Секој компјутер, независно од својата големина, моќ или намена е 
составен од два дела, и тоа: 

� машински дел или т.н. хардвер 3 (од англискиот збор hardware, што 
значи железарија, односно метална опрема), кој го сочинуваат сите 
физички делови на компјутерот и 
� програмски дел или софтвер (анг. software, кој нема конкретно зна- 
чење 4, а е изведен од зборот hardware), кој го сочинуваат сите програми 
што компјутерот ги извршува. 

 

Хардвер 
Еден персонален компјутер се состои од следниве три основни групи 

компоненти: 
� Системска единица (централна единица), 
� Единици за надворешна меморија и 
� Периферни единици (влезни, излезни и влезно-излезни). 

 
Системска единица 
 Системската единица е најважниот дел на компјутерот. Во неа се врши 
обработката на податоците. Таа ги прифаќа програмите и податоците од влез-
ните единици, ги меморира, ги обработува и резултатите ги предава на излез-
ните единици. 
 
Кутија (Куќиште) 
 Компонентите на персоналниот компјутер се сместени 
во лимена кутија. Покрај заштитната улога што ја има кутијата, 
во неа се наоѓа и системот за напојување со електрична енергија 
и нејзина трансформација во соодветен еднонасочен облик. 
Зависно од намената на компјутерот и од времето кога се 
произведени разликуваме неколку типови кутии: тенка (slim), 
мала кула (mini tower), кула (tower), ATX, мини ATX итн.  
 
Матична плоча 
 Матичната плоча (MotherBoard) е централниот дел на компјутерот. На 
неа се сместени процесорот, меморијата, комуникациските приклучоци и други 
компоненти што помеѓу себе се поврзани со магис-
трали. Дополнителните електронски склопови што 
не се наоѓаат на матичната плоча се прават во 
форма на картички (графички, мрежни, звучни и 
сл.) коишто на едниот раб имаат специјални 
конектори и се вметнуваат на матична плоча во т.н. 
слотови. Постојат матични плочи на кои овие 
картички се поставени (интегрирани) на самата 
плоча. 
 
 
                                                
3 Под хардвер подразбираме се она што може да се допре со рака. 
4 Може да се преведе како програма, програмска опрема. 

Процесор 
 Процесорот или Централна Процесорска Единица (CPU, Central 
Processing Unit), е мозокот на компјутерот. Тој претставува место каде се 
обработуваат суровите информации и се претвараат во 
нешто употребливо. Тој е централниот и најсложениот 
сегмент во РС. Генерациите на РС што се појавуваат во 
последните дваесетина години и што натаму ќе се 
појавуваат се идентификуваат според процесорот што 
го содржат во себе. Кога се зборува за одреден 
процесор, освен неговото име се нагласува и брзината 
на која тој работи. Така на пример, кога ќе се каже 
Pentium IV 1,7 GHz, се кажува дека процесорот е од генерацијата Pentium IV и 
неговата работна фрекфенција е 1,7 GHz 5. 
 
Внатрешна меморија 
 Постојат два вида внатрешна меморија: ROM и RAM. ROM (Read Only 
Memory) е меморија која како што кажува нејзиното име, содржи податоци кои 
можат да се читаат, но не може да се менуваат. Тоа е место каде што произво-
дителот запишал одредени податоци важни за 
функционирање на системот во целина. RAM 
(Random Access Memory), односно меморија со 
случаен пристап, уште се нарекува и работна 
меморија. Таа е привремено место за чување на податоците додека ги 
обработува процесорот. Со исклучување на компјутерот овие податоци се губат.  
 
Единици за надворешна меморија 
 За да не се загубат, податоците треба некаде да се снимаат. Штом пода-
тоците се снимени, подоцна од истото место може повторно да се прочитаат, 
односно да се користат. Постојат два типа на уреди (единици) за складирање на 
податоци: магнетни (хард диск, дискета) и оптички (CD и DVD).  
  
 Тврдиот диск (анг. Hard Disk Drive, HDD) е уред на кој се наоѓаат 
програмите и сите податоци коишто корисникот ги има внесено во компјутерот. 
Капацитетот на дискот се изразува со количината на податоци што можат да се 
запишат на него. Тој број во почетокот се движел од 5, 10, 20  
МВ, а денес достигнуваат до 200 GB, па и повеќе. Претходно 
спомнавме дека податоците се претставуваат во бинарна 
форма, односно со цифрите 0 и 1 кои се нарекуваат битови 
(анг. bit, ознака b). Меѓутоа,за полесна работа со податоците 
се користат група од битови. Така, група од 8 бита се нарекува 
Бајт и се означува со B (анг. Byte). Поголеми единици за 
меморија од бајтот се: 
        1КВ (килобајт) = 102 В =1024В,  
        1MB (мегабајт) =1024 КВ,  
        1GB (гигабајт) =1024 МВ,  
                  1ТВ (терабајт) = 1024 GB ... 
                                                
5 Бројот на сигнали во една секунда е мерна единица за брзина на процесорот и таа се изразува 
во херци (Hz). Бидејќи оваа фрекфенција се мери во милиони херци, таа се изразува во 
мегахерци (MHz, 1 000 000 Hz = 1MHz), односно во милијарди херци, која се изразува во 
гигахерци  (GHz, 1 000 000 000 Hz = 1GHz) 

 Дискета (анг. Floppy Disk) е магнетен медиум што се 
вметнува во дискетниот уред на компјутерот (Floppy Disk Drive, 
FDD). Главна карактеристика на дискетата се димензиите на 
медиумот што во неа се користи. Во развојот на дискетите 
постојат поваќе стандарди, од кои до денес е зачуван само еден - 
со димензии 5.3 ′′ инчи (1 инч=2,54 cm). Во споредба со дискот тие 
имаат многу помал капацитет (1.44 МВ) и помала брзина. Поради 
малиот капацитет, денес дискетите се заменуваат со т.н. USB 
Flash меморија која ја има истата функција како дискетата, но е со 
многу поголем капацитет (се среќаваат и до 4 GB). 
  
 Компакт дискот (CD, Compact Disk) и DVD-то (Digital Versatile Disk) 
претставуваат тенок рефлексен слој метал на којшто се запишуваат податоците 
и истите потоа се читаат со помош на ласерски зрак во 
соодветни уреди. Постојат уреди кои може само да читаат CD-
ROM, како и уреди кои можат да читаат и да запишуваат 
(снимаат) податоци: CD Recorder и CD-ReWritable со мож-
ност за повеќекратно снимање. Капацитетот на CD-то се дви-
жи од 650 до 800 МВ.  DVD-то е всушност CD со многу пого-
лем капацитет. Стандарден DVD има капацитет од 4,7 GB, 
додека последната генерација DVD има два слоја со вкупно 9,4GB. Теоретски 
медиумот може да има 17GB податоци дури 26 пати повеќе од еден CD.  
 
 
Периферни (надворешни) единици 

Освен внатрешните уреди, како составен дел на еден компјутер се јаву-
ваат и надворешни (перифериски) единици или уреди. Според функцијата која 
ја фршат периферните единици можат да бидат: влезни, излезни и влезно-
излезни. 
 
Влезни единици 
 Влезни единици се оние кои овозможуваат внесување на податоци и 
наредби во компјутерот . 
 
Тастатура 
 Тастатурата (Keyboard) е примарен уред за внесување на текстуални 
податоци во компјутерот. Таа во основа личи на машина за 
пишување. Секое копче на тастатурата има свој код. Кога ќе 
се притисне некое копче кодот се праќа во компјутерот. Врз 
основа на кодот, компјутерот знае кое копче е притиснато и 
која акција треба да се проследи до актуелната програма што 
се извршува.  
 
Глувче 
 Со појавата на графичките оперативни системи 
(Windows), глувчето (Mouse) станува уред без кој работата 
на компјутерот не може да се замисли. Се користи како уред 
за покажување, односно контролирање на позицијата на 
екранот. Тоа е поврзано со компјутерот преку кабел, но 

постојат и безжични глувчиња кои комуницираат преку инфрацрвени зраци или 
преку слаби радиобранови. 
 
Скенер 
 Скенерот (Scanner) е оптички влезен уред кој може 
да прочита текст или графика и таа информација да ја 
претвори во електронска форма. 
 
Бар код читач 

Бар код (Barcode) читачот е исто така оптички влезен 
уред, а најчесто може да се сретне во продавниците. Читајќи 
го бар кодот отпечатен на амбалажата на производот, овој 
уред овозможува брзо, лесно и без грешки внесување на 
податоци за производот на касата за наплата, со што доста се 
заштедува во време. 
 
Аудио-визуелни уреди 
 Тоа се уреди кои овозможуваат внесување на аудио-
визуелни податоци (звук, слика и видео) во компјутерот и 
нивно претварање во дигитална форма. Такви уреди се: 
микрофонот, дигиталниот фотоапарат и видео камерата. 
 
 
Излезни единици 
 Излезни уреди се оние кои служат за прикажување на податоците или 
резултатите од обработката на податоците. 
 
 
Монитор 
 Мониторот е излезен, уред кој внесените податоци во 
компјутерот со помош на влезните уреди, ги прикажува на 
екран. Сликата на екранот е составена од многу мали точки. 
Овие точки се викаат пиксели.  Постојат два вида монитори: 
монитори со катодна цевка (CRT, Cathode Ray Tube) и 
монитори базирани на течен кристал (LCD, Liquid Crystal 
Display). Главна карактеристика на мониторите се: големи-
ната (вообичаено се мери во инчи 15, 17, 19, 21 итн.), 
резолуцијата 6 (број на пиксели на екранот, хоризонтално и 
вертикално), фрекфенцијата на освежување (број на исцрту-
вања на слика во 1 секунда изразено во Hz (херци) и големи-
ната на точка (го изразува растојанието помеѓу две соседни 
точки (dot pitch).   
 
Проектор 
 Проекторот е уред кој со помош на емитирање 
светлина овозможува содржината што се гледа на мониторот  
да се прикаже на проекциско платно. Се користи за изведу-
вање современа мултимедиска настава, за презентации итн.    

                                                
6 Вообичаени резолуции кои денес се користат се: 800 х 600, 1 024 х 768, 1 280 х 1 024 итн. 

Принтер 
 Принтерите - Printers (печатачи) се излезни уреди што не се составен 
дел од компјутерите и без чие присуство компјутерите сосема нормално функ-
ционираат. Нивното место во книгава го обезбедува големата потреба подато-
ците од компјутерот да се имаат на хартија (hard copy). Квалитетот на отисокот 
т.е. резолуцијата се мери во точки на инч (DPI, Dots Per Inch) и колку е оваа 
вредност поголема, толку квалитетот е подобар. Најшироко распространети 
видови принтери се: ласерски, инкџет, матрични и термални. 
 Матричните принтери се појавуваат меѓу 
првите, но со постојано унапредување и денес се актуел-
ни. Принципот на работа на овие принтери е сличен со 
машината за пишување. Во двата случаи отпечатокот се 
добива со механички притисок врз лента со боја (рибон). 
Имаат универзална глава за пишување што се состои од 
матрица (поле) на тенки челични иглички (9 или 24). 
Најчесто користат лента со една боја (црна), но постојат 
и такви што користат лента со повеќе бои. Лош 
отпечаток, бучност во работата, спорост, но и ниската 
цена и евтиното одржување се главни карактеристики на матричните прин-
тери. Особено е значајна можноста за користење на повеќеслојна хартија, за да 
се отпечатат до 5 примероци одеднаш што не е случај со другите принтери. 
  
 Инкџет - Inkjet принтерите исто како и мат-
ричните имаат универзална глава за пишување, само што 
во неа наместо иглички има цевчиња низ кои на 
хартијата се испрскува мастило. Мастилото се чува во 
садови (ink catridge) за секоја боја посебно посебно 
според моделот CMYK (Cian, Magenta, Yelow и Black). 
Нијансите на боите се добива со мешање на соодветни 
количини на основните бои. Главни карактеристики се: ниска цена, квалитетен 
отпечаток, средна брзина на печатење и високите трошоци за експлоатација 
(скапи кертриџи). 
  
 Ласерски принтери. Техниката на ласерско 
испишување се разликува од матричните и инкџет 
принтери и е превземена од фотокопирните машини. 
Серијата на дигитални податоци (1 и 0) со кои е опишана 
сликата што се печати вклучува и исклучува ласерски 
зрак. Зракот се упатува на фотоосетлив валјак што 
претходно е негативно наелектризиран. Ласерските 
принтери се тивки во работата, а се карактеризираат со 
висок квалитет на отпечаток и голема брзина. Во зависност од квалитетот и 
цената им се движи од умерена до висока.    
  
 Термалните принтери работат на сличен принцип како телефакс 
машините. Специјалната хартија за термален запис е обложена со два безбојни 
слоја на специјални материи. Кога термалната глава на принтерот ќе ја загрее 
точката на која треба да се остави отпечаток, слоевите се топат и се мешаат 
помеѓу себе (хемиски реагираат) што резултира до појава на материја во боја 

(најчесто црна). Ваквите принтери, заради своите мали димензии, најчесто се 
користат за печатење сметки во продавници, аптеки и сл. 
 
Звучници 
 Звучникот е уред за прикажување на звучни инфор-
мации. Иако најчесто одат во пар (два), постојат и тави 
изведби составени од 2+1, 4+1, 5+1, па дури и 7+1. 
Последните две изведби најчесто се користат за гледање 
филмови снимени во специјална кино техника (тнр. Dolby 
Surround, Dolby Digital, THX, DTS). 
 
 
Влезно-излезни единици 
 Влезно-излезните единици се уреди кои овозможуваат внесување и изне-
сување на податоци во и од компјутерот. 
 
Mодем 
 Модемот е комуникациски уред кој датира од 1978 година, 
а служи за поврзување на компјутерот на корисникот со други 
компјутери со помош на телефонска линија. Името модем доаѓа 
од зборовите модулација и демодулација кои го означуваат 
процесот на претворање на информациите од дигитална во 
аналогна форма и обратно. Модемот е уред кој служи за примање 
и праќање на факсови, поврзување и сурфање на Интернет, 
примање и праќање на електронска пошта, видео конференции и 
сл. Постојат внатрешни (интерни) и надворешни (екстерни) 
модеми.  
 
 

Софтвер 
 Со терминот софтвер се означуваат програмите т.е. различните постапки, 
организирани и напишани на таков начин што компјутерите можат да ги 
прифатат, да ги прилагодат на својата физичка организација и да ги извршат. 
Програмите се состојат од детални чекори (упатства) што компјутерот треба да 
ги изврши за да ја сработи задачата што му ја дава корисникот. Програмскиот 
дел на компјутерот е поделен во две групи: апликативни програми и опера-
тивен систем. 
 
Апликативни програми 
 Апликативните програми се израбо-
туваат со цел влезните податоци, користејќи го 
компјутерот, да се трансформираат до излезни 
податоци т.е. до информации (применливи 
податоци). Овие програми се пишуваат на не-
кој од програмските јазици. Нив ги изработу-
ваат корисниците сами или ги купуваат како 
готови продукти (програма за уредување 
текстови, програма за книговодство, компју-
терски игри и сл.). Во групата на апликативни програми спаѓаат и т.н. услужни 
програми како што се: калкулатори, потсетници итн. 

Оперативен систем 
 Апликативните програми сами не се доволни за спроведување на 
обработката на податоците. Неопходни се и други програми: програма што 
компјутерот ќе го подготви за работа, програма 
што ќе ја вчита апликативната програма во 
меморијата на компјутерот, програма што ќе ја 
преведе апликативната програма од програм-
скиот јазик на кој е напишана на јазик разбирлив 
за компјутерот и сл. Овие програми го чинат 
оперативниот систем затоа што тие му 
овозможуваат на компјутерот да биде во 
оперативна состојба (да биде употреблив). Со 
други зборови, оперативниот систем е множес-
тво програми што функционира како посредник 
помеѓу апликативните програми и хардверот. 
Постојат повеќе видови оператив-ни системи. 
Од аспект на прикажувањето на екранот има 
текстуални (DOS) и графички (Windows) 
оперативни системи. Постојат еднокориснички 
(Windows) и повеќекориснички (на пример, 
Unix). 
 


